
Gangashtakam

గఙ్గాష్టకమ్ 

॥ శ్రీగణేశాయ  నమః ॥
గఙ్గానఙ్గారిసఙ్గా   సరిదుపరి పరిక్రీడమానా  విమానా-

దవ్యాదవ్యాజభాజః కలితకలితమోహారి మోహారివారి ॥
యత్కూలే కోలకోలాహలిని హలినిభే కేతకస్వచ్ఛకచ్ఛ-
చ్ఛాయానాయాసికాయానుపతనపవనః సేవతే దేవతేన్ద్రాన్  ॥ ౧॥
మాతర్మాతఙ్గసఙ్గాస్తిమితతిమితనూర్ధారి     విస్తారి వారి
తారాకారానుకారా తరలతరలకైశ్చామరైశ్చామరీణామ్   ।
సాన్తః స్వాన్తః కదాన్తఃశమితకలితమస్తోమదాహం ముదాహం
దక్షాభిక్షామితార్తిస్తవ  భవదవసంహారిశఙ్కారిహారి ॥ ౨॥
యన్నాపన్నాససూరే సురధుని విధునిస్యన్దనిస్పన్దధుర్యే 
దేహం తేఽహంసగేహం వహతి వహతి సన్మానసం మానసఙ్గాత్  ।
కిం తేన స్తేనభావం భవభవికమిదం బిభ్రతాదభ్రతాపం 
వ్యాయత్తేనాప్తవాతప్రసరసరణినాం  మద్విధానాం బుధానామ్ ॥ ౩॥
యైనోన్మీలన్మరాలీవిమలకులమిలత్సారసీ  సారశీలం
దుఃశీలైదేవి  ? దేవైరకలితమకలి  త్వద్వపువార్విపుష్టైః  ।
తేషాం ద్వేషాధిదోషాకలితకలితరా శ‍ృఙ్ఖలా  శ‍ృఙ్ఖలానామ్  ।
ఛాయామాయానికాయాదననుగుణగణాః సంస్రవన్తి   శ్రవన్తి   ॥ ౪॥
వాతవ్యాధూతనూతావలిగలితరజోరాజివిభ్రాజితాభ్రా
భ్రామ్యబృఙ్గాలికేలీకలితకలకలా   నదనం దన్ముతీయమ్ ।
అమ్భస్తమ్బేరమాలీమిలదమలరదారబ్ధవిస్రబ్ధరోధో  
రోధః కర్మాదికర్మప్రసరసరభసం  ప్రశ్రయేనాశ్రయన్తే    ॥ ౫॥
సర్పత్కర్పూరపూరోజ్జ్వలజలపటలప్రాణిభిః   ప్రాణితార్థేఽ 
త్యర్థ వ్యర్థం  కృతార్థ కృతమపి సుకృతైర్మన్యతే  జన్మ తేషామ్ ।

సంసారాసారకారాసరణిపరిణతైర్బన్ధభిర్బన్ధముక్తైః   
ధీర్ముక్తైముక్తిమూర్తిర్భగవతి  ! భవతీ యైరదృష్ట్యారదృష్ట్యా    ॥ ౬॥
లోలత్కల్లోలకోలాహలవహలదలోత్తాలవాలావిలాసా  ।
బంహద్వృన్దారబన్దాకరణికరకరాసఙ్గరిఙ్గద్విహఙ్గా     ।
ఏకాదోషాప్యశేషా వికరవికరిణారమ్భసంరమ్భవర్యా
కుర్యాద్ధర్యా  ధురీణాం భవికమవికలం సప్రభావప్రభావః   ॥ ౭॥
రామారామాభిరామం చతురగతురగం । తుఙ్గమాతఙ్గసఙ్గం  
భ్రాజ్యం  ప్రాజ్యం  న రాజ్యం భగవతి భవతి ప్రేయసే  శ్రేయసే  వా ।
సేవా తే వా క్క దేవా సురశిరసి గిరా నన్దతే  వన్దతే  చేత్
సిద్ధీనాం  సిద్ధిసిన్ధో  న తవనతరవః సనిధానం నిధానమ్ ॥ ౮॥
గర్భావి వి భూయః పరిమలపరిమాలంవరోలమ్బరోలై
చాలైః  పుష్పజాలైః  పటువిటపితటీ బిభ్రతీ  శుభ్రతీరా  ।
ధ్వస్తాధివ్యాధివాచావిధురవిధుసుధామేదురా మే దురాపః ।
పాయానః పాతు గౌరీ గురుగిరిశిరసి స్వః శ్రవన్తీ   శ్రవన్తీ   ॥ ౯॥
వరం త్వదీయే పులినే పులిన్దా మన్దాకినీక్షాలితపాపకన్దా  ।
మన్దారమాలామలకణ్ఠనాలా   న భూమిపాలా న చ లోకపాలాః ॥ ౧౦॥
ఇతి శ్రీ హనుమద్విరచితం గఙ్గాష్టకం   సమ్పూర్ణమ్  ।

Encoded and proofread by Shree Devi Kumar shreeshrii at gmail.com

Gangashtakam

pdf was typeset on April 28, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

